
Hér gefur að líta yfirlit yfir þjónustu EagleFjord. Fjölmargir valmöguleikar eru í boði. Markmið okkar er að veita 

Fyrirtækið EagleFjord 
 

 
 
EagleFjord ehf. var stofnað árið 2006. Rekstur 
ferðaþjónustu hófst á vordögum 2007 með útleigu 
íbúða á Bíldudal fyrir ferðamenn.  Nafnið 
EagleFjord er vísun í Arnarfjörðinn sem er 
starfssvæði fyrirtækisins. Markmið EagleFjord er 
að reka ferðaþjónustu á Bíldudal og nágrenni, 
ferðaþjónustu sem byggir á náttúruskoðun og 
upplifun á umhverfi og náttúru. Lögð er áhersla á 
sögu, menningu og búsetu, að gestir okkar upplifi 
fegurð Arnarfjarðarins með  öllum skinfærum, 
sjón, heyrn, snertingu og bragðlaukum. 
 
Fyrirtækið hefur leyfi Ferðamálastofu sem 
ferðaskipuleggjandi og vinnur náið með öðrum 
fyrirtækjum á svæðinu, nýtir þjónustu þeirra og 
talar fyrir aukinni samvinnu. Fyrirtækið hefur frá 
stofnun unnið að uppbyggingu  með lagningu 
göngustíga, endurbótum þeirra og kortleggja ný 
svæði til náttúruskoðunar í Arnarfirði. 
Umhverfisstefna fyrirtækisins stuðlar að 
náttúruvernd, styður við rannsóknir á áhrifum 
ferðaþjónustu á náttúruna.  
Helstu vöruflokkar eru; íbúðagisting, siglingar, 
sögu og matartengdar ferðir. 
 
Einkunnarorð: Allt er mögulegt. 

    Bíldudalur bærinn minn og þinn 
 

 
 
 
 
 
Bíldudalur er lítið sjávarþorp við Arnarfjörð, rómað fyrir fallega náttúru, gott veðurfar og sögu. Sumrin eru oft 
æði sólrík og ekki má gleyma logninu sem ríkir á Bíldudal svo dögum eða jafnvel vikum skiptir. Veturnir eru 
mildir og oftast snjóléttir í byggð en þegar snjór er fjallasýn ákaflega falleg.  
Á Bíldudal búa um 150 manns og hefur sjávarútvegur verið helsta atvinnugreinin. Tónlistin er Bílddælingum kær. 
Tónlistarsafn Jóns Kr. Ólafssonar, Melódíur minninganna, er skemmtilegt  og fróðlegt að heimsækja. Þar má sjá 
allt frá vínilplötum að  kjól eða jakka frá ástkærum söngvurum liðinna ára. Skrímslasetur er í þorpinu sem er 
tileinkað sæskrímslunum í Arnarfirði. Myndir, líkön og sögur af þessum vinum okkar hér í Arnarfirði fær mann til 
að hugsa öðruvísi. Gallerí Dynjandi er með fjölbreyttar sýningar og handverk. Söngvaskáld á götuhorni með gítar 
í hönd, er mynd sem öðru hvoru bregður fyrir. Þannig er Bíldudalur áhugaverður staður til að heimsækja og margt 
er þar að sjá og upplifa. 
 

 
 

 
EagleFjord Ferðaþjónusta Bíldudal         

Bókanir 
www.bildudalur.is    jon@bildudalur.is  

354-894-1684 
Bls. 3. 



 Íbúðagisting 
 

 
 
Boðið er upp á íbúðagistingu í vel búnum íbúðum 
í uppábúnum rúmum.  
 
Íbúðirnar eru af ýmsum stærðum sem hér er lýst: 
 
 
Gilsbakki 2 til 4. 
Þrjár íbúðir með gistingu fyrir fjóra í tveimur 
tveggja manna svefnherbergjum ásamt eldhúsi, 
stofa/borðstofu, baðherbergi með sturtu, aðgangur 
að þvottavél og þurrkara, nettenging. 
 
Gilsbakki 2 til 4.  
Tvær íbúðir með gistingu fyrir átta í fjórum 
tveggja manna svefnherbergjum ásamt eldhúsi, 
stofa, borðstofu, baðherbergi með sturtu, 
aðgangur að þvottavél og þurrkara, nettenging. 
 
Dalbraut 1. 
Ein íbúð með gistingu fyrir fjórtán manns í sjö 
svefnherbergjum ásamt eldhúsi, stofu, borðstofu, 
tvö baðherbergi með sturtu, eitt salerni, þvottavél 
og þurrkari, nettenging. 
 
Brekkustígur 2., Sunnuhvoll 
Hús með gistingu fyrir fimm manns í þremur 
svefnherbergjum ásamt eldhúsi / borðstofu, stofa, 
baðherbergi með sturtu, nettenging. 
 
 
Sjá verð á bls. 13. 

Ævintýraferðir á Arnarfirði  
 

 
 

 
 
Arnarfjörður er talinn einn fallegasti fjörður 
Íslands, margslunginn víðátta sem er þó svo 
nálægt þér að snert verður og snertir þig. 
Ketildalir og veðursælir Suðurfirðir Arnarfjarðar, 
vestfirsku Alparnir, fossinn Dynjandi og svo 
margt annað gerir Arnarfjörð sérstakan. 
 
Að upplifa Arnarfjörð á sjó er einstakt, að sigla 
um fjörðinn og fara í land á stöðum þar sem ekki 
er hægt að komast að  öðruvísi en frá sjó. Ganga 
um slóðir forfeðranna, sjá minjar liðinna tíma og 
upplifa söguna allt aftur til landnáms.   
EagleFjord bíður þér í siglingu um  þennan 
einstaka fjörð. 
 
Í söguferð á slóðir skrímsla og víkinga, þar muntu 
fræðast um fiskifræði, haffræði, sagnfræði og 
jafnvel mannfræði  og margt fleira sem mun  bera 
á góma. Fiskur á krók og fiskur á disk, kann 
einnig að vera afþreying  sem lætur þér  finnast 
lífið auðvelt og skemmtilegt. Komdu með og 
leyfðu eigin skynfærum að uppgötva  
Arnarfjörðinn.  

Á söguslóðir Gísla Súrssonar 
 

 
 
Siglt er yfir fjörðinn sem leið liggur  að Steinanesi þar sem systir Jóns 
Sigurðssonar forseta bjó. Siglt áfram inn með landinu og framhjá Krosseyri 
en þar hafa sæskrímslin sést einna oftast. Ef við erum heppin  svífur Haförn 
meðfram fjöllunum, en algengt er að sjá  tignarlegan fuglinn  nýta sér 
uppstreymið til að svífa um loftin blá.  
Innan við Krosseyri er talið vera helsta búsvæði sæskrímsla og förum við 
með ykkur í smá flugferð yfir hafsbotninn þar sem búsvæði þessara 
náttúruundra sjást greinilega. Á leiðinni inn í Geirsþjófsfjörð látum við 
hugann reika til fyrri tíma og njótum landsýnar og sjáum landslagið og 
gróðurfarið breytast ótrúlega hratt.  
Nú er lagst fyrir akkeri og allir fluttir í land með þægilegum og öruggum 
léttabát sem hlotið hefur nafnið Faxi en báturinn er nefndur í höfuðið á einu  
af skrímslum Arnarfjarðar 
 
Þegar í land er komið er lagt af stað í gönguferð sem tekur um eina og hálfa 
til tvær klukkustundir. Þetta er  létt ganga með mörgum sögustoppum þar 
sem saga Gísla og Auðar er rifjuð upp, staðir eins og bær Auðar, Fylgsnið, 
Kleifin og Einhamar eru heimsóttir og sagan verður nánast lifandi.  
Örlög þessa manns sem kom til Íslands sem útlagi frá Noregi og varð síðan 
útlagi á Íslandi, er ein af áhrifaríkustu sögum áranna eftir landnám. 
Takið með ykkur nesti því það er tími til að setjast niður og fá sér næringu. 
Síðan er haldið til skips á ný og siglt heim á leið til Bíldudals. Á leiðinni er 
ekki úr vegi að spjalla aðeins um fjölbreytt lífríki Arnarfjarðar, rækjuna, 
skelfiskinn og svo ótalmargt annað sem fróðlegt er að hugsa um eftir 
frábæra ferð um kyngilmagnaðan fjörð. Sjá verð og ferðaáætlun á Bls. 14. 

Leiksýning á söguslóðum Gísla Súrssonar 
 

Sumarið 2010 ætlum við að halda áfram samstarfi 
við Kómedíuleikhúsið og mun Elvar Logi 
Hannesson sýna leikritið um Gísla Súrsson fjórum 
sinnum  í Langabotni. Siglt verður frá Bíldudal 
inn í Langabotn og genginn söguhringurinn þar til  
gengið er fram á leikritið í skóginum og nestið 
snætt á meðan hlýtt er á þennan frábæra leikþátt. 
Elvar Logi túlkar söguna á sinn snilldarlega hátt 
úti í náttúrunni, í því umhverfi sem sagan gerðist 
fyrir meira en þúsund árum.  
Það er hreint ógleymanlegt að koma á svona 
leiksýningu, vera búin að skoða söguslóðir  og sjá 
svo á eftirminnilegan hátt túlkun listamannsins á 
sögunni.  
Ferðin er meira en bara leiksýning,  Arnarfjörður 
verður ykkur minnisstæður eftir þennan dag. 
 
Leiksýningarnar verða á eftirtöldum dögum; 
föstudaginn 16. júlí og laugardaginn 17. júlí, 
föstudaginn 30. júlí og laugardaginn 31. júlí. 
 
 
Sjá verð og ferðaáætlun á Bls. 14. 

Sjóstöng á Arnarfirði 

 

 
 
 
 
Ýsa var það heillin, já ýsa er ekki ólíkleg á 
öngulinn þegar farið er á sjóstöng frá Bíldudal. 
Siglt er út í fjörð og veiðafærin bleytt, já það bítur 
alltaf eitthvað  á og svo er kannski hægt að láta 
flaka fiskinn og taka með sér á pönnuna, grillið 
eða í pottinn. Veiðistangir eru til staðar og þó 
rigni þá gerir það ekkert til þar sem  þak er yfir 
dekkinu. Fjöllin og landsýnin  er hreint frábært 
augnayndi á Arnarfirði, sögur af skrímslum og 
vættum kann að bera á góma. 
 
Veiðiferðin tekur um tvo og hálfan tíma en  hægt 
er að lengja ferðina en það kostar  aukalega. 
Margir hafa tekið veiðiferð og grillferð saman og 
þá getum við sagt með sanni; fiskur á krók og 
fiskur á disk. Það kemur vel út að fara fyrst í 
sjóstöng og síðan í grill þar sem tekið er land á 
einhverjum góðum stað og kolin kynnt. Látið 
heyra í ykkur og við búum til eitthvað  
skemmtilegt sem hentar ykkar hóp. 
 
 Sjá verð og ferðaáætlun á Bls. 15. 

Sjóstöng frá Bíldudal 4 dagar + 
 

  
 
Þið fljúgið til Íslands, lendið í Keflavík, við 
sækjum ykkur og keyrum vestur á Bíldudal og að 
dvöl lokinni aftur til Keflavíkur, eða þangað sem 
þið viljið fara. 
Arnafjörður er fengsæll fjörður þar sem hægt er 
að fara á sjó flest alla daga.  
Báturinn Höfrungur BA 60 er 30 tonna fiskibátur 
hann er 15 metra langur, útbúinn til siglinga með 
allt að 35 farþega. Tveir menn í áhöfn, skipstjóri 
og háseti sem veita ýmsa þjónustu um borð, sæti 
eru handa öllum og þak yfir veiðidekki, hægt að 
draga fyrir síðurnar ef vill, getur lagst fyrir akkeri 
og það er  kaffi á könnunni. 
Siglt er alla daga eftir óskum hópsins, allt að 12 
tímar á sólahring, getum farið suður fyrir 
Látrabjarg ef veður er gott. 
Gist er í 200 fm. íbúð við höfnina, Dalbraut 1. eða 
íbúðum í þorpinu vel búnum, ef hópurinn vill hafa 
bíl þá útvegum við hann. 
Já það verður stjanað við ykkur á Bíldudal.  Jón 
mun taka vel á móti ykkur og gera allt til að ferðin 
verði ánægjuleg. Í lok ferðar er hægt að kaupa 
tilbúinn frystan fisk eða að þið flakið sjálf og 
frystið allt að 20 kg af flökum. Hverjar eru 
óskirnar, við reynum að uppfylla þær. 
Við formum með ykkur ferðina, hvað viljið þið 
hafa í kæliskápnum þegar þið komið til Bíldudals, 
brauðið, smjörið og hvað fleira, sendum ykkur 
innkaupalista. Skipuleggjum með ykkur áður en 
lagt er af stað og óskirnar verða uppfylltar, við 
munum reyna að gera okkar það besta til að svo 
verði. 
Sjá verð og ferðaáætlun á Bls. 15. 

Grillferðir á fáfarna staði 
 

 
 
 
 
Grillferðir eru sérferðir.  
Það er hægt að fara hvert sem er, annaðhvort sigla eða akandi. Við bjóðum ykkur frábærar ferðir þar sem farið er 
á afvikna staði, í fallegu umhverfi og þar  getur þú lofað því?  er slegið upp veislu . Það er bæði hægt að tvinna 
saman  söguferðina og /eða  sjóstöngina og enda á grilli og  þá getum við sagt að sanni; “fiskur á krók, fiskur á 
disk”. 
 
Siglt er eða ekið á einhvern stað þar sem veður er gott og notið fallegrar náttúru og kokkurinn setur upp grillið. Á 
matseðlinum er alltaf ljúffengt staðbundið hráefni úr  náttúrunni. Tilvalið er að fá sér gönguferð um svæðið á 
meðan kolin hitna, komið sv o til baka og notið málsverðar sem inniheldur það sem bragðlaukunum líkar best. 
Hér er útfærslan frjáls og margt hægt að spinna inn í ferðatilhögun. Ógleymanleg upplifun í ógleymanlegu 
umhverfi. 
 
Gerum tilboð í einstakar ferðir. 

Hið óvænta í Vestrinu 
 

 
Ævintýraferð vestur á firði, upplifum sem seint 
gleymist. Við sækjum ykkur til Reykjavíkur og 
dagskráin byrjar í Bjarnarhöfn, hákarl og 
harðfiskur. Stykkishólmur og Breiðafjörður munu 
verða viðfangsefni, Látrabjarg og ósnortin náttúra 
Tálknafjarðar þar sem þið skoðið ykkar dýpstu 
hugsanir, fjöll og sandar, jafnvel norðurljós og 
stjörnur, heitar laugar og góður matur, já og gott 
rúm.  
 
Allt þetta og meira til mun berast á ykkar vitund í 
þessari fjögurra daga ferð vestur á suðurfirði 
Vestfjarða. Gist er á Bíldudal og þaðan farið í 
dagsferðir. Allt er innifalið, ferðir, gisting, 
afþreying, matur og drykkir með, leiðsögn og gott 
skap. Veðrið mun ekki skipta máli, kannski bara 
meira gaman ef það er breytilegt. 
 
Miðað er við að í ferð séu 16 til 26, ef það eru 
fleiri þá leysum við það. Frábær ferð sem vert er 
að fara í og upplifa. Sendum ykkur nákvæma 
ferðalýsingu við undirbúning. 
 
Gerum tilboð í einstakar ferð. 

Ísklifur í Ketildölum 

 
 
 
Ketildalir og fjöllin út með Arnarfirði að 
sunnanverðu eru hreint út sagt magnaðir,. Sólin 
skín þar ekki í marga mánuði á ári sem gefur vatni 
og frosti tækifæri til að skapa einhverjar þær bestu 
aðstæður sem völ er á til ísklifurs. Bara í einni 
fjallaskálinni, sem nefnist Sjö anda hvílt 
fyrurfinnast 19 leiðir hlið við hlið. Svo eru 
grýlukerti sem eiga sér fáar hliðstæður. Alpaleiðir 
og einfaldar leiðir fyrirfinnast  líka í þessum 
kyngimögnuðu fjöllum. 
 
Það tekur ekki nema 35 mín. að fljúga vestur, með 
Flugfélaginu Erni, akstur 7 mín frá flugvelli til 
gististaðar og 7. mín á klifursvæði. Við getum sótt 
ykkur út á flugvöll og keyrt á klifursvæðin og náð  
í ykkur aftur að loknum frábærum degi. Aðstaða 
til að yfirfara og þurrka klifurbúnað er til staðar. 
Ef óskað er getur kjötsúpan eða steikin verið klár 
á diskinn. 
 
 
Gerum tilboð í einstakar ferðir. 

Ferðaáætlanir og verðskrá 2010 

Verð íbúða-gisting. 
 
Þegar þú gistir hjá okkur hefur þú íbúðina út af fy rir þig  
    
    
 Afslættir     
 Börn 0 til 5 ára greiða ekki.    
 Börn 6 til 15 ára greiða 50%    
 16 ára og eldri greiða fullt verð   
 Eftir fyrstu tvær næturnar lækkar verðið um 10% p/ nótt  
 Eftir fjórar nætur lækkar verðið um  20% p/nótt  
    
 Verð p/nótt miðað við fjölda í íbúð fyrstu tvær næ turnar  
 Gerum hópum sem eru stærri en 16 manns, tilboð.  

        
 Uppábúin rúm     
 Fullt verð miðað við gistinætur    
  1 til 2 nætur   3 til 4 nætur   4 nætur +  
 Fjöldi í íbúð   Verð p/nótt p/mann  10%  20% 
           1                   12.000             10.800            9.600      
           2                   10.000               9.000            8.000      
           3                     8.500               7.650            6.800      
           4                     7.000               6.300            5.600      
           5                     6.000               5.400            4.800      
           6                     6.000               5.400            4.800      
           7                     6.000               5.400            4.800      
           8                     6.000               5.400            4.800      
           9                     5.000               4.500            4.000      
          10                     5.000               4.500            4.000      
          11                     5.000               4.500            4.000      
          12                     5.000               4.500            4.000      
          13                     5.000               4.500            4.000      
          14                     5.000               4.500            4.000      

Ferðaáætlanir og verðskrá 2010 
 
 
 
Á söguslóðir Gísla Súrssonar 
Siglt er frá 1. júní til 25. ágúst  
Brottför: kl. 11.00, þriðjudaga, föstudaga, og sunnudaga  
Lengd ferðar. Sigling 2x60 mín. heildarlengd ferðar 6. kls. 
Innifalið: Sigling og leiðsögn. 
Lámark: 6 í ferð, það er alltaf betra að bóka í ferðirnar. 
Verð: 

a. Börn sem ekki eru byrjuð í Grunnskóla greiða ekki 
b. Börn á grunnskólaaldri, 3.500,- 
c. 67 ára og eldri, 6.000,- 
d. Fullornir, 6.500,- 

 
 
Leiksýning á söguslóðum Gísla Súrssonar 
Leiksýningarnar verða eftirfarandi: 
Föstudaginn .... 16. júlí og Laugardaginn .... 17. júlí.  
Föstudaginn .... 30. júlí og Laugardaginn .... 31. júlí. 
 
Brottför: kl. 11.00 
Lengd ferðar: 7 kls. 
Innifalið: Sigling, leiðsögn, leiksýning. 
Lámark: 15 farþegar, Það þarf að bóka í ferðirnar með minnst dags fyrirvara. 
Verð: 

e. Börn sem ekki eru byrjuð í Grunnskóla greiða ekki 
f. Börn á grunnskólaaldri, 4.500,- 
g. 67 ára og eldri, 7.500,- 
h. Fullornir, 8.500,- 

 
 
Grillað úti í náttúrunni. 
Brottför: Þegar hentar. 
Lengd ferðar: Ekki of stutt eða of löng. 
Innifalið: Allt sem óskað er og góða skapið líka. 
Lámark: Ekki til. 
Verð: Það er sanngjarnt, við finnum saman lausnina. 

Sjóstöng á Arnarfirði 
Siglt er frá 1. júní til 25. ágúst 
 
Brottför: kl. 11.00, mánudögum og miðvikudögum  
Lengd ferðar. 2,5 kls. 
Innifalið: Sjóstöng og pilkur. 
Lámark: 6 í ferð, það er alltaf betra að bóka í ferðirnar. 
Verð: 

i. Börn sem ekki eru byrjuð í grunnskóla greiða ekki 
j. Börn á grunnskólaaldri, 2.500,- 
k. 67 ára og eldri, 4.000,- 
l. Fullornir, 4.500,- 

 
Sjóstöng frá Bíldudal 4 dagar + 
Innifalið í verði: 

a. Akstur með rútu Keflavík / Bíldudalur, Bíldudalur / Keflavík, hvor leið tekur 7. kls. 
b. Gisting í íbúð á Bíldudal, tveggja manna herbergi. 
c. Báturinn Höfrungur BA 60 með tveimur mönnum alla daga sem dvalið er á Bíldudal, farið á sjó í samráði 

við hópstjóra. 
d. Góðar móttökur, góður gjörningur. 

Getum líka: 
1. Skipulagt lengri dvöl á Íslandi, heimsókn í Bláa lónið og Gullna hringinn. 
2. Útvegað bíl á Bíldudal á meðan dvöl stendur. 
3. Sjáum um innkaup á mat og fleiru ef óskað er. 
4. Skipulagðar  skoðunarferð um sunnanverða Vestfirði, Látrabjarg, Dynjandi.  

 
Verð 2010 1/5, - ??                     
Fjöldi í hóp / verð 
p/mann 8 9 10 11 12 13 14 15 16 17 18 

4 daga EUR   632       591       559       532       510       491       475       461       449       439       429     
             

5 daga EUR   754       703       663       629       602       578       558       541       526       512       500     
             

6 daga EUR   876       815       766       726       693       665       641       620       602       586       571     
             

7 daga EUR   998       927       870       823       784       752       724       699       678       659       642     

Innifalið í verði:                       

Gisting í íbúð, tveggja manna herbergi                 

Ferðir Keflavík / Bíldudalur, Bíldudalur / Keflavík              

Báturinn Höfrungur BA 60 með tveimur mönnum í áhöfn , 12 tímar á sólarhring.     

